

ՀԻՄՆԱՎՈՐՈՒՄ
 « «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2024 թվականի պետական բյուջեով կապիտալ ծարագրերի իրականացման համար հատկացված միջոցների հաշվին կատարել վերաբաշխում՝ 41,480․027 հազար դրամ գումարի չափով (բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով։
Վերոնշյալ ծախսերի կատարման համար նվազեցվում են ՀՀ 2024 թվականի պետական բյուջեի 1236 ծրագրի 32003 միջոցառման նախատեսված և օբյեկտներով չբաշխված գումարից։ Նվազեցվող գումարների հետագայում ամբողջական կամ մասնակի վերականգնման անհրաժեշտությունը բացակայում է: 
Ընթացիկ իրավիճակը և խնդիրները.
[bookmark: _GoBack]ՀՀ քաղաքաշինության կոմիտեն /այսուհետ՝ Կոմիտե/ դիմել է ՀՀ ԿԳՄՍ նախարարություն, տեղեկացնելով, որ 2020 թվականի սեպտեմբերի 15-ի «Վանի» սահմանափակ պատասխանատվությամբ ընկերության և Կոմիտեի միջև կնքված ՀՀՔԿ-ԲՄԱՇՁԲ-20/10-2 ծածկագրով պայմանագրի շրջանակներում Կոմիտեի կողմից իրականացվում են ՀՀ Վայոց Ձորի մարզի գ․ Եղեգիսի հիմնական դպրոցի տիպային /մոդուլային/ շենքի կառուցման աշխատանքները։ Կապալառու՝ «Վանի» սահմանափակ պատասխանատվությամբ ընկերության 2024 թվականի մարտի 11-ի N 5/6925-2024 014 գրությամբ Կոմիտեին տեղեկացվել է, որ շինարարական աշխատանքների իրականացման ընթացքում ի հայտ են եկել մի շարք աշխատանքներ, որոնք ընդգրկված չէին պայմանագրի ծավալաթերթում։ 2024 թվականի մարտի 13-ի N02/27․2/3736-2024 գրությամբ Կոմիտեն դիմել է «Հայնախագիծ» բաց բաժնետիրական ընկերութուն շենքի կառուցման ընթացքում առաջացած խնդիրներին համապատասխան լուծում տալու համար։ 2024 թվականի ապրիլի 10-ի N154/վա և N155/վա գրություններով հեղինակային հսկողություն իրականացնող «Հայնախագիծ» բաց բաժնետիրական ընկերության կողմից ՀՀ քաղաքաշինության կոմիտե է ներկայացվել ՀՀ Վայոց Ձորի մարզի Եղեգիս գյուղի դպրոցի բարեկարգման բաժնի հողային աշխատանքների ճշգրտված ծավալները և դպրոցի խմելու ջրագծի և օրվա կարգավորիչ ջրամբարի նախագծանախահաշվային փաստաթղթերը։ Պատասխանատու ստորաբաժանման կողմից կազմվել է ծավալաթերթ - նախահաշվի համապատասխան փոփոխություն։ 2024 թվականի մայիսի 17-ի N5/14478-2024 051 գրությամբ «Վանի» սահմանափակ պատասխանատվությամբ ընկերության կողմից Կոմիտե է մուտքագրվել N3 փոփոխված ծավալաթերթ - նախահաշիվը՝ հաստատված Կապալառու և հեղինակային հսկողություն իրականացնող կազմակերպության կողմից։ Նշված փոփոխությամբ կատարված համադրումը կազմում է՝ 41,480․027 հազ․ դրամ։ Նշվածով պայմանավորված՝ կարիք է առաջացել ավելացնել ՀՀ պետական բյուջեով ՀՀ Վայոց Ձորի մարզի գ․ Եղեգիսի հիմնական դպրոցի տիպային /մոդուլային/ շենքի կառուցման աշխատանքների համար նախատեսված գումարները /թույլատրելով Հայաստանի Հանրապետության քաղաքաշինության կոմիտեին՝ «Եղեգիսի միջնակարգ դպրոց» ՊՈԱԿ-ի մոդուլային շենքի կառուցման նպատակով կատարել ձեռքբերվող աշխատանքների ծավալների ավելացում՝ փոփոխություններ կատարելով «Վանի» ՍՊԸ-ի հետ 15.09.2020թ. կնքված N ՀՀՔԿ-ԲՄԱՇՁԲ-20/10-2 ծածկագրով պայմանագրի ՀՀ Վայոց Ձորի մարզի գ. Եղեգիսի դպրոցի տիպային (մոդուլային) շենքի կառուցման աշխատանքներ չափաբաժնում։ Միաժամանակ Կոմիտեն խնդրել է պայմանագրի շրջանակներում շինարարական աշխատանքների ավարտման ժամկետը սահմանել 2024 թվականի հունիսի 30-ը։ 
Նշվածով պայմանավորված մշակվել և սույն նախագծին զուգահեռ շրջանառվում է «Հայաստանի Հանրապետության կառավարության 2021 թվականի հունիսի 15-ի N 1135-Ա որոշման մեջ փոփոխություն եվ լրացումներ կատարելու մասին» ՀՀ կառավարության որոշման նախագիծ, որով նախատեսվում է քույլատրել Հայաստանի Հանրապետության քաղաքաշինության կոմիտեին՝ «Եղեգիսի միջնակարգ դպրոց» ՊՈԱԿ-ի մոդուլային շենքի կառուցման նպատակով կատարել ձեռքբերվող աշխատանքների ծավալների ավելացում՝ փոփոխություններ կատարելով «Վանի» ՍՊԸ-ի հետ 19.10.2020թ. կնքված N ՀՀՔԿ-ԲՄԱՇՁԲ-20/10-2 ծածկագրով պայմանագրում՝ պայմանագրով սահմանված գնի 22.75 տոկոսի չափով, ինչպես նաև պայմանագրի շրջանակներում շինարարական աշխատանքների ավարտման ժամկետը սահմանել 2024 թվականի հունիսի 30-ը՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի պահանջները:

Կարգավորման նպատակը և բնույթը. 
 Որոշման նախագծի ընդունմամբ կապահովի կրթական և մարզական հաստատությունների շենքային պայմանների բարելավումը:
 
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 

Որոշման ընդունման արդյունքում կապահովվեն կրթության և մարզական դաստիարակության համար շենքային և ենթակառուցվածքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2080-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...».

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



